
2021EKO URTARRILAREN 28KO
OHIKO OSOKO BILKURA

Lazkaoko Udaletxean, bi mila eta hogeita bateko urtarrilaren hogeita batean, ilun-
tzeko sei eta erdietan, Lazkaoko Udal Osoa bildu da, aurrez honetarako deialdia egin dela-
rik, Kepa Zubiarrain Erauskin Alkatearen lehendakaritzapean, ohiko batzarraldia egin as-
moz.

Bertaratutako zinegotziak honako hauek dira: Amagoia Naldaiz Mingo, Aitor Altuna
Oiarbide, Eneritz Miranda Muxika, Felix Urkola Iriarte, Beni Goini Padura, Ifiaki Estensoro
Sarasola, Joxemai Ormazabal Sukia, Aitziber Azurmendi Imaz, Josu Sarriegi Zumarraga,
Marije Insausti Onda, Maialen Amundarain Irizar eta Ion Garmendia Iturbe.

Idazkari lanetan Inaki Eskisabel Zurututzak dihardu.

Alkateak bilkurari hasiera eman eta udal gobernua herriko ostalariekin izaten ari
den elkarrizketen azalpenak eman ditu, eta elkarrizketa horien barnean, ostalarien ordez-
kariei mozioa irakurri bai baina ez bozkatzeko planteamendua egin dietela eta beraien
erantzunaren zain daudela.

1.- AURREKO AKTAK.-

Jarraian, bertaratutakoen onespenera aurkeztu dira 2020ko abenduaren 17an
egindako ohiko eta 2021eko urtarrilaren 18an egindako ezohiko bilkuretako aktak, eta
idatzita dauden moduan onartu dira.

I1.- ALKATETZAREN EBAZPENEN BERRI EMATEA.-
Ondoren Alkateak azken Osoko Bilkuratik gaur arte emandako Alkatetzaren Ebaz-
penen berri eman du, ebazpen hauen zenbakizko laburpen baten bidez.

Osoko Bilkura jakinaren gainean gelditu da.

I11.- IDAZKARITZAREN SAILKAPENAREN ALDAKETA EUSKO JAURLARITZARI ESKATZEA.-
2018ko martxoaren 16ko 128/2018 Errege Dekretuak, 8. artikuluan, idazkaritzen
sailkapena xedatzen du:

1. Autonomia-erkidegoek sailkatuko dituzte toki-erakundeetako idazkaritzako lanpostuak,
mota hauetakoren batean:

E A) Lehenengo klasea: probintzia-diputazioetako idazkaritzak, uharteetako kabildo eta kon-
tseiluak, probintzia-hiriburuetako udalak eta 20.000 biztanletik gorako udalerrietako uda-
lak.

LAZKADKO B) Bigarren klasea: 5.001 eta 20.000 biztanle arteko udalerrietako udal-idazkaritzak, bai
UDALA  eta 5.001 biztanle baino gutxiagoko udalerrietakoak ere, baldin eta 3.000.000 eurotik go-
rako aurrekontua badute.



C) Hirugarren klasea: 5.001 biztanle baino gutxiago eta 3.000.000 eurotik beherako au-
rrekontua duten udalerrietako udal-idazkaritzak.

Lazkaoko Udala hirugarren mailako gisa sailkatuta dago gaur egun.

| azkanko udalerriak 5.830 biztanle ditu, 2020-01-01ean onartutako biztanle-kopu-
ruen arabera, eta 2021erako onartutako udal-aurrekontua 8.035.916 eurokoa da.

Esan beharra dago, halaber, bai biztanleen kopurua bai udalaren aurrekontua Erre-
ge Dekretuak bigarren mailako udalentzat ezarritako mugen barruan egon direla azken ur-
teetan.

Bigarren mailako udala izateak, idazkaria, kontu-hartzailea eta diruzain plazak iza-
tea darama berekin indarrean legeriaren arabera, eta Eusko Jaurlaritzak aldaketa onartu-
ko balu postu horiek jaso beharko lirateke udalaren plantilla organikoan eta lanpostuen
zerrendan.

Hori guztia horrela, aztertuta eta ogasun eta langileen batzordeak proposatuta,
gaia bozketan jarri da eta udal osoak, aho batez, erabaki du Lazkaoko Udala bigarren
mallako gisa sallkatzeko Eusko Jaurlaritzari eskatzea.

IV.- UDALTZAIN PLAZA BAT SORTZEA.-

Udal honek egin berri duen lanpostuen antolaketa azterketatik, udaltzain bat ge-
hiagoren beharra ondorioztatzen da, besteak beste.

Hau honela izanda, udaltzain plaza berri bat sortzea planteatzen da udalaren plan-
tilla organikoan.

Plaza honen ezaugarriak honako hauek lirateke:

IZENA: Udaltzain agentea

ESKALA: Berariazko administrazioa
AZPIESKALA: Berariazko eginkizunak

MOTA: Udaltzaingoa eta bere laguntzaileak

SAILKAPEN TALDEA: C1

» \7K OKOPlaza honi ezarri beharreko hizkuntz eskakizuna eta derrigortasun data finkatzeko

¥ D 'EEP Jaurlaritzaren Hizkuntz Politika Sailak nahitaezkoa den txostena eman behar du.
azkaoko Udalak, lehendik dauden udaltzainek duten hizkuntz eskakizuna 2a dela kontuan
izanda, proposamen hori egingo zaio Hizkuntz Politika Sailari eta derrigortasun data, pla-
zaren sorrerarena izan dadila.

Ormazabal zinegotziak (EH Bildu) esan du plaza sortzea ondo ikusten dutela, beha-
rra badagoela uste dutelako, baina beste alde batetik kezka sortzen zaiela, plaza hori nork
beteko duenari buruzko kezka, beraiek orain arte dagoenaren antzera, gertuko norbaitek
betetzea nahiko luketelako, baina horren bermerik ez dagoelako. Eta hau guztia honela,
abstenitu egingo direla.

Honen aurrean, eta ogasun eta pertsonaleko batzordearen proposamena ikusita,
osoko bilkurak, aldeko 7 boto (EAJ), aurkako botorik gabe eta 6 abstentzioz udaltzain pla-
za berri bat sortzea erabaki du.

V.- SAN BENITO IKASTOLA UDAL INBENTARIOAN SARTZEA.-
Lazkaoko Udalaren udal inbentarioaren arabera, udala honako finka hauen jabe

da:

- Erregistroko finka, Lazkaoko 529 liburukia, 22 liburua, 941 finka. 500,00 m2-ko eduki-
era duen lursaila da, baina perituaren neurketaren arabera 594,47 m2 ditu.

- Erregistroko finka, Lazkaoko 650 liburukia, 27 liburua, 1.354 finka. 7.463 m2-ko azale-
ra duen lursaila da.

- Erregistroko finka, Lazkaoko 742 liburukia, 31 liburua, 1.731 finka. 3.494,78 m2-ko
azalera duen lursaila da.

Udalbatzak egindako osoko bilkuretako akta-liburuetan azaltzen denez, Udalbatzak
1981eko azaroaren 27an eta 1982ko urriaren lean egindako bilkuretan hartutako erabaki-
en bidez, aipatutako 3 erregistro-finkak eskaini eta Eusko Jaurlaritzaren esku jarri ziren,
Hezkuntza Sailak OHOko 16 unitate eraiki zitzan.

Udal-artxiboan hainbat dokumentu daude, egiaztatzen dutenak irakaskuntzarako
erabiltzen diren eta Euskadi Enparantza 5. zenbakian dauden eraikin eta instalazioak —
San Benito Ikastola izenez ezagutzen direnak — Eusko Jaurlaritzak eraiki zituela.

Eusko Jaurlaritzako Hezkuntza Saileko Azpiegitura, Baliabide eta Teknologia Zuzen-
daritzaren mendeko Eraikuntza Zerbitzuko buruak 2020-09-23an bidalitako jakinarazpena-
ren bidez, Udal honi jakinarazi zaio Administrazio Autonomikoa ez dela Euskadi Enparan-
tza 5eko higiezinaren jabe/titularra.

Aipatutako aurrekariak ikusita, eta egoera erregularizatzeko asmoz, Ondarearen
Udal Inbentarioan eta Jabetzaren Erregistroan agertu behar duen errealitate fisikoarekin
bat etortzeko, Alkatetzak ondasun hau udal inbentarioan sartzeko espedientea hastea
ebatzi zuen 2020ko abenduaren 2ko ebazpen bidez.

Eusko Jaurlaritzaren Hezkuntza Sailari entzunaldiaren izapidea eman zitzaion,
ebazpena jakinarazi eta 15 egun balioduneko epean egoki iritzitako alegazioak eta oharrak
egin zitzan.

Epe hori igaro ondoren ez da inolako alegazio edo oharrik aurkeztu.

Hau guztia horrela izanda, osoko bilkurara aurkezten da, San Benito Ikastola . ize-
nez ezagutzen diren Euskadi Enparantza 5. zenbakian dauden instalazioak eta eraikinak,
espedientean jasotzen diren datuen araberakoak, Lazkaoko Udalaren Ondarearen Inben-
tarioan zerbitzu publikoari atxikitako jabari publikoko ondasun gisa inskribatzea, eta ho-
nek, aho batez, onartu egin du.

2017ko irailaren 29an, Juan Ignacio Moyua Ayalak eta Lazkaoko Udalak zerbitzu
hauck emateko kontratua izenpetu zuten: sorospena, kirol-monitoreak, harrera, informa-
zioa, kontrola eta zaintza, jarraipena eta eguneroko zereginak Joxemiel Barandiaran udal-
kiroldegian. 2020ko apirilaren 20an, Lazkaoko Udalak ebatzi zuen Juan Ignacio Moyua
jaunarekin zuen kontratua suntsiarazteko espedientea hastea. Ebazpen hori osoko bilkura-
ren 2020ko maiatzaren 28ko erabakiaren bidez onartu zen.

Honen ondorioz kontratazio berria egiteko lizitazio deialdia egin zen eta 2020 urte-
ko urriaren lean ospaturiko sesioan, , kontrol eta eguneroko zainketa, jarraipen eta egin-
beharreko zerbitzuen kontratu berria Atlhon sintagmia S.L. enpresari esleitzeko erabakia
hartu zuen.

Esleipena jakinarazi eta kontratua izenpetu ondoren Atlhon sintagmia S.L. 2020-
11-02an hasi zen zerbitzua ematen eta 2020-10-31arte Juan Ignacio Moyua Ayala aritu da
zerbitzua ematen.

Juan Ignacio Moyua Ayalak, 2020-12-23an, kontratuaren betebeharren erantzutea-
ren berme gisa jarritako fidantzaren itzulera eskatu du.

Honen aurrean kiroletako teknikariak fidantza itzultzearen aldeko txostena egin du.

Hau honela, osoko bilkurak, gaia aztertu ondoren, aho batez, fidantza itzulketa
onartzea erabaki du.

Une honetan alkatea jendaurrean dauden ostalaritza elkartearen ordezkariei zu-
zentzen zaie eta bilkura hasieran azaldutako planteamenduari buruz erantzun zein den
galdetzen die.

Hauetako batek erantzuten du mozioarekin aurrera jarraitu nahi dutela.

VIIL.- OSTALARITZA AURRERA MOZIOA ETA EAJ-REN ADIERAZPENA

Alkateak esan du eguneko gai zerrendako hurrengo bi puntuak gai berari buruzko-
ak direnez, mozioa eta adierazpena bata bestearen jarraian irakurriko direla eta gero biak
bozkatuko direla.

Ormazabal zinegotziak (EH Bildu) esan du bi puntu direla ea ez al den egokiagoa
aurrena bat eta gero bestea tratatzea.

- Alkateak erantzun dio bi bozketa egingo direla baina gaia bera denez puntu baka-
e tratatuko direla.

Ostalaritza Elkartearen mozioak honela dio:

LAZIC/OWE 19aren ondorioz, Estatuko Gobernuak eta Eusko Jaurlaritzak agindutako ostalari-

UPtzBren itxierak direla eta, Ekonomiaren arlo hori jasaten ari den egoera larriari irtenbide

egokia emateko neurriak har ditzaten eskatzeko UDAL MOZIO PROPOSAMENA, Ostalaritza
Aurrera Ostalarien Elkarteak eskatuta.

ARRAZOIEN AZALPENA

Urte honetako martxoaren 14ean, lehenengo Eusko Jaurlaritzak eta egun berean Estatuko
gobernuburuak, ostalaritza isteko agindua eman zuten.

Maiatzaren 11n, deseskalatzeko 1. fasean, ostalaritza berriro irekitzeko baimena iritsi zen.
Irekitzeko baldintzak hain murritzak izanik, ostalarien gehiengoak maiatzaren 25etik au-
rrera ireki zuen. Beraz, 71 egun itxita egon ziren gure negozioak.

Ekainaren 2lean alarma egoera altxa eta, pandemiaren bilakaera negatiboa zela eta,
abuztuaren 17an murrizketa berriak etorri ziren eta gaueko aisia erabat itxi zen. Urriaren
25ean bigarren alarma egoera agindu zen eta azaroaren 6an bigarren

itxiera iritsi zen.

Abenduaren 12an irekitzeko baimena izan genuen, ordutegi eta afora murrizketa handie-
kin, 35 egun itxita egon ondoren. Baina ez genuen guztiok irekitzeko baimenik izan. Ho-
rrela, Arrasate, Ordizia eta Eibarrek itxita jarraitu zuten.

Handik hiru egunetara, Beasain, Zaldibia eta Azpeitiako ostalaritzaren itxiera agindu zen.
Abenduaren 18an, berriz, Segura eta Eskoriatzako ostalaritza itxi zen.

Gaurko egunean, abenduak 31. Errezil, Eskoriatza, Leintz-Gatzaga, Segura, Zaldibia, Are-
txabaleta, Arrasate, Azpeitia, Beasain eta Ordiziako ostalaritzak itxita jarraitzen du.

Guztira, Gipuzkoako ostalariok gure negozioak itxita eduki ditugu 106 eta 125 egun ar-
tean, udalerri bakoitzaren egoera epidemiologikoaren arabera. Gaueko ostalaritzak , be-
rriz, 7 hilabetetik gora darama erabat itxita.

Eta itxita egondako epean ere, gure gastu finko guztiak ordaintzen jarraitu behar izan du-
gu: telefonoa, aholkularitza-gastuak, aseguruak, gastu informatikoak, gasa, argindarra,
OHZ, zaborren eta terrazen tasak, alokairuak, maileguak, banketxe-gastuak, suhitzalgailu-
en mantenua, alarmen hileroko kuota, SGAE, .,..

Egia da, tokian tokiko udalek lagundu digute, neurri ezberdinen bidez, gastu finko batzuk
arintzen, terraza- eta zabor-tasak bolara batez kenduz, kontsumoa bizkortzeko bonuak
ateraz, EPletarako laguntza emanez, terrazen azalera handitzeko aldi baterako baimenak
emanez ...

Bestalde, lehenengo itxialdian, Fremapen bidez, 666 € eta 1098 € arteko kopurua jaso ge-
nuen eta autonomoen kotizazioa kendu ziguten.

Bigarren itxialdian, irailaren 29ko 30/2020 Errege-Dekretuaren bidez, hilean 301,6 eta 377
€ arteko kopurua jasotzeko eskubidea onartu zitzaigun (kotizazio minimoaren oinarriari
ADKOdagokionaren %50 kasu batzuetan eta %40 beste batzutan) itxialdiak irauten duen bitar-
UDALA tean; era berean, ez digute kobratuko autonomoen kuotarik. -

Eusko Jaurlaritzak, berriz, aurrikusiak ditu 3000 eta 4500 € arteko laguntza zuzenak, eta
ostalari gutxi batzuk dagoeneko jaso dituzte.

Alokairuak dituztenen egoera, berriz, jabe eta maizterren akordioen baitan geratu da.



Maileguen kasuan, ostalari askok ordainketen urtebeteko atzerapena lortu dute.

Egiari zor, aitortu behar da administrazio ezberdinek ahaleginak egin dituztela gure ego-
era arintzeko; baina EZ DA NAHIKOA.

Faktura finko guztiak ordaindu ondoren, ikusi dugu jasotako laguntzekin ostalari gehienok
EZ DUGULA LORTU GASTU FINKOEI AURRE EGITEA.

Horrez gain, familia asko eta asko ostalaritzatik bizi gara, eta 2020 URTEAREN HERENA
BAINO GEHIAGOZ GEURE BIZITZARAKO GASTUETARAKO DIRUSARRERARIK GABE GEL-
DITU GARA.

Gipuzkoako ostalari gehienok autonomo txikiak gara, lokal bat edo bi errentan edo jabe-
tzan ditugu, baina ez dugu diru sarrerarik eguneroko bizitzako gastuei aurre egiteko.

Egoera horrek hainbat eta hainbat familia miseriara garamatza, Gure egoera animikoa ere
desesperazioaren mugan aurkitzen da.

Ez dugu lan egiterik izan eta ezin izan dugu soldatarik eraman geure etxeetara.

Arrazoi horiek guztiak direla eta, honako eskaera hauek Osoko Bilkurari aurkeztu nahi diz-
kiogu, onartuak izan daitezen:

1.- GIPUZKKOAKO OSTALARITZAREN EGOERAREN BERRI EMATEA EUDELI, FORU AL-
DUNDIARI, LEGEBILTZARRARI ETA EUSKO JAURLARITZARI.

2.- AIPATUTAKO ERAKUNDEEI ESKATZEA, OSTALARIOK BIZI DUGUN EGOERA EKONO-
MIKOARI IRTENBIDEA EMATEARREN, MARTXOAREN 14az GEROZTIK, ATZERAERAGI-
NAREKIN, GIPUZKOAKO OSTALARITZAKO AUTONOMOEI HILEROKO GUTXIENEKO
SOLDATA AITORTZEA ETA BERORI BIDERATZEKO BEHARREZKO DIREN IZAPIDEAK
BURUTZEA.

EAJk aurkeztutako adierazpenak honela dio:

“COVID-19AREN PANDEMIARI AURRE EGITEKO HARTUTAKO NEURRIEKIN, SEKTORE EZ-
BERDINETAN KALTETUAK GERTATU DIREN AUTONOMO ETA LANGILEEI BABES ADIE-
RAZPENA

{PIRA-19ak eragindako osasun- krisi egoera kudeatzeko deklaratutako alarma egoeran,
*HiRiSaten prebentzio eta ondorioei aurre egiteko, Errege Dekretu eta osteko araubidee-
asun, gizarte eta ekonomia arloko aldi baterako aparteko neurriak hartu dira. Neu-

jarduera egiten dutenen artean eta beren jarduera eten beharrean gertatu di-

reak: Ostalaritza, merkataritza, turismoari lotutako landetxe, hotel, bidai agen-
84 Aé{% hedabideetan zarata mediatiko gutxiago izan dutenak ere bai, hala nola, lantegi
txikiak, lana galdu dutenak, ERTEaren amaiera gertu dutenak, akademiak. EGOERA LAR-
RIA'DA BENETAN BIZI DUGUNA.

Bestalde, larria izateaz gain, hainbat erakundeek adierazi duten bezala, oso zaila da krisia-
ren amaierari data bat jartzea eta ondorio ekonomikoak bere osotasunean zehaztea.

Egoera honetan,

LAZKAOKO UDALAK, ondorengo eskaera hau luzatzen die administrazio ezberdinei, beren
aurrekontuen eta eskumenen barruan:

Pandemiaren ondorioz kaltetuak izan diren pertsonen egoera larriari irtenbide egoki bat
emate aldera, eta bereziki txikizkako jarduera egiten duten sektore guztietako autonomo
eta langileen eqoera kontutan hartuta, orain arte onarturiko laguntzez gain, beraien
babesa eta beste neurri osagarriak lantzen eta eskeintzen jarraitzea.

Estensoro zinegotziak (EAJ) esan du egoera zaila dela, sektore askori ukitzen dion
egoera zail bat, eta batzuei zuzenago. Esan du baita ere, administrazio ezberdinetatik, ba-
koitzak bere eskumenen barruan eta bere baliabideen arabera, neurriak hartu behar di-
tuztela eta hartzen ari direla. Mozio honen hasieran esaten dena horrela dela baina eska-
era oso zehatz batekin amaitzen dela, martxoaren 14az geroztik, atzeraeraginarekin, os-
talaritzari hileroko lanbide arteko soldata aitortzea, eta hori udal honen bere gain hartu
dezakeenik ez dutela ikusten, eta ez dakitela beste administrazioek hartu dezaketen neu-
rririk eraginkorrena hori ote den, badakitela beste administrazioek ere aztertzen ari direla
zein neurri hartu, eta badakitela ostalaritza aurrerakoekin ere hitz egiten ari direla, eta
neurri zehatz hau hartzeari buruz aurka bozkatuko dutela.

Ormazabal zinegotziak (EH Bildu) esan die ostalariei, esateko daukatena adierazte-
ko.

Alkateak esan dio hori orain ez dela bidezkoa, eztabaida zinegotzien artekoa izan
behar dela.

Ormazabal zinegotziak esan du azken finean mozioaren eskaerak bi direla, bat be-
rri ematea eta bestea eskaera zehatza dela gutxieneko soldata aitortza eta beraiei horre-
xegatik gustatzen zaiela, zehatza delako eta orokorkeriak baino askozaz hobeto iruditzen
zaielako.

Esan du baita ere PNVren idatzia irakurri dutenean harridura sortu dietela aurrena
zein begirune faltarekin hitz egiten den, esaten denean hitzez hitz “zarata mediatiko gu-
txiago izan dutenak”, horri zarata esateak begirune falta iruditzen zaiela.

Esan du baita ere Ataunen Ataungo EAJren udal taldeak udalari eskatu omen diola
udalak bere gain hartzeko ostalariek udalaz gaineko erakundeei eskatzen dieten hori, eta
We” hemengoei ere beste horrenbeste egin dezaten animatzen dituztela, ostalaritzaren mozio-
\FKAOKQEN alde egitera hain zuzen ere. ’

UDALA

Esan du baita ere hainbat herritan udalak laguntza zuzenak eman dizkiola
ostalaritzari.

Eta amaitu du esanez beraiek ostalarien mozioaren alde egingo dutela eta EAJk
aurkeztu duenaren aurka orokorregia iruditzen zaielako.

Estensorc zinegotziak Ormazabal zinegotziak esandakeoari erantzunez esan d

errespetu eta begirune guztia dutela beraientzat ostalariak.

Alkateak Ormazabal zinegotziak esandakoari erantzun dio esanez Ormazabal
zinegotziak aipatu dituen herri horiek baino diru gehiago jarri duela Lazkaoko Udalak.
Esan du baita ere EAJ ostalaritzarekin lanean ari dela eta horren adibide gaur bertan hartu
diren konpromisoak direla.

Gaiaz eztabaidatu ondoren, bozketan jarri dira bai ostalarien mozioa eta bai EAJren
adierazpena eta ostalarien mozioa aldeko 6 boto (EH Bildu) eta aurkako 7 botoz (EAJ) ez
da onartu eta EAJren adierazpena aldeko 7 boto (EAJ) eta aurkako 6 botoz (EH Bildu)
onartu egin da.

VIII.- GALDERA ETA ERREGUAK.-
Ostalarien ordezkari batek hitz egiten du jende artetik aurreko puntuko mozioaren
gaiaren inguruan eta Ifiaki Estensoro zinegotziak erantzun dio.

Jarraian ostalarien bigarren ordezkari batek hitz egin du jendartetik gai berari bu-
ruz eta honi ere Ifaki Estensoro zinegotziak erantzun dio.

Eta azkenik ostalarien hirugarren ordezkari batek hitz egin du gai berari buruz eta
honi ere Ifiaki Estensoro zinegotziak erantzun dio.

IX.- BILERAREN AMAIERA.-

Eta eztabaidatzeko beste gairik ez dagoenez, Alkateak bilera amaitutzat jo du, ilun-
tzeko zortziak hamar gutm direnean nik, Idazkariak, guztiaren akta jaso eta ziurtatzen
dudalarik.




